DIE BRIEF VAN PAULUS AAN DIE FILIPPENSE.
HOOFSTUK 1

Paulus en Timotheus, verbondslawe van Jesus Christus (die Messias), aan al die heiliges (God se afgesonderde mense) in Christus Jesus wat in Filippi is, saam met die herders (opsieners) en diakens (helpers) :

 2 Genade (guns en seeninge) aan julle en [harts-] vrede van God ons Vader en die Here Jesus Christus (die Messias).

 3 Ek dank my God in al my herhinnering aan julle.

 4 In elke gebed van my doen ek my smeekgebed en versoeke vir julle alles met blydskap (vreugde).

 5 [Ek dank my God] vir julle gemeenskap (julle simpatieke samewerking en bydraes en deelgenootskap) in die uitbreiding van die goeie nuus (die Evangelie) vanaf die eerste dag [dat julle dit gehoor het] tot nou.

 6 En ek is oortuig en verseker van hierdie bepaalde ding, dat Hy Wat 'n goeie werk in julle begin het sal voortgaan tot die dag van Jesus Christus [tot op die tyd van Sy terugkoms],deur [daardie goeie werk] te ontwikkel, vervolmaak en dit in volle verwerkliking in julle te bring.

 7 Dit is reg en gepas van my om hierdie vertroue te he en om op hierdie wyse te voel oor julle almal, want julle het my in julle hart en ek hou julle in my hart as deelnemers en deelgenote, een en almal saam met my, van die genade (God se onverdiende guns en seeninge). [Dit is waar] beide wanneer ek opgesluit is in die tronk en wanneer ek uit is op verdediging en bevestiging van die goeie nuus (die Evangelie).

 8 Want God is my getuie hoe ek verlang na julle, en julle agtervolg met liefde, in die tere genade van Christus Jesus [Self] !

 9 En dit bid ek : dat julle liefde meer en meer oorvloedig mag wees en uitbrei tot sy volste ontwikkeling in kennis en alle skerpsinnige insig [dat julle liefde ditself mag vertoon in groter diepte van bekendheid en meer omvattende onderskeiding],

 10 Sodat julle verseker mag leer om te onderskei wat noodsaaklik is, en goedkeur en hoog ag wat uitstaande en van werklike waarde is [ terwyl julle die hoogste en beste herken, en die morele verskille onderskei], en dat julle mag onbevlek en rein en foutloos en sonder blaam wees [ sodat julle met harte  opreg en verseker en onbeklad mag nader na] die dag van Christus [terwyl julle nie struikel of ander laat struikel nie].

 11 Mag julle oorvloedig wees in en vervuld wees met die vrugte van geregtigheid (van die regte posisie teenoor God en regte dade) wat kom deur Jesus Christus (die Gesalfde Een), tot die eer en lofprysing van God [sodat Sy heerlikheid mag gemanifesteer en herken word].

 12 Nou wil ek he dat julle moet weet en aanhou om te rus in die wete, broeders, dat wat [gebeur het] met my [hierdie gevangenskap] eintlik net gedien het om die [verspreiding van die] goeie nuus (die Evangelie) te laat vorder en om 'n hernieude stukrag daaraan te gee.

 13 Tot so `n mate is dit `n feit dat deur die hele konimklike wag en al die res [hier] my gevangenskap algemeen bekend geword het as om in Christus te wees [dat ek `n gevangene in Sy diens en vir Hom is].

 14 En [ook] het die meeste van die broeders nuwe moed gekry in die Here as gevolg van my kettings en is moediger om te praat en die Woord van God vreesloos te verkondig [tree op met meer vryheid en onverskilligheid teenoor die gevolge].

 15 Sommige, dit is waar, [in werklikheid] preek Christus (die Messias) [vir geen beter rede as] uit jaloersheid en wedywering (partyskap) nie , maar andere doen dit uit `n lojale gees en welwillendheid.

 16 Die laasgenoemde [verkondig Christus] uit liefde, omdat hulle erken en weet dat ek [deur 'n bestiering] hier geplaas is vir die verdediging van die goeie nuus (die Evangelie).

 17 Maar die eersgenoemdes preek Christus uit `n partyskap gees, onopreg [uit geen suiwer motief, terwyl hulle daaraan dink om my kwaad te maak],terwyl hulle aanneem hulle maak my gevangenskap meer bitter en my kettings meer kwetsend.

 18 Maar wat maak dit saak, so lank as elke geval, beide in skyn [vir persoonlike redes], of in alle eerlikheid [vir die bevordering van die Waarheid], Christus verkondig word ? En daarin verbly ek my [nou], ja en sal ek [hierna] my ook verbly.

 19 Want ek is deeglik verseker en weet inderdaad dat deur julle gebede en 'n oorvloedige voorsiening van die Gees van Jesus Christus (die Messias)  hierdie vir my behoud sal uitdraai (vir die geestelike gesondheid en welsyn van my eie siel) en sal bydra tot die reddende werk van die Evangelie.

 20 Dit is in ooreenstemming met my eie gretige begeerte en volhardende verwagting en hoop, dat ek nie myself in die skande steek of ook nie beskaamd gemaak word in enige ding nie; maar dat met die uiterste vryheid van spraak en volgehoue moed, nou soos altyd tevore, Christus (die Messias) groot gemaak sal word en die heerlikheid en die lofprysing in hierdie liggaam van my sal kry en moedig verhoog sal word in my persoon, of dit deur middel van (deur) lewe of deur middel van (deur) dood is.

 21 Vir my is om te lewe Christus [Sy lewe in my], en om te sterwe is wins [die wins van die heerlikheid van ewigheid].

 22 As, egter, dit is om te lewe in die vlees en ek moet hier aanhou leef, beteken dit vrugbare diens vir my; daarom kan ek niks se van my persoonlike voorkeur nie [ek kan nie kies nie],

 23 Maar ek word hard gedruk tussen die twee, my verlangende begeerte is om te vertrek ( om vry te wees van hierdie wereld, om vry te stel) en om met Christus te wees, want dit is ver, ver beter;

 24 Maar om in my liggaam te bly is meer nodig en noodsaaklik om julle ontwil.

 25 Aangesien ek hiervan oortuig is, weet ek dat ek sal vertoef en bly by julle almal, om julle vooruitgang en vreugde te bevorder terwyl julle glo,

 26 Sodat julle in my oorvloedige rede vir verhoging en verheerliking in Christus Jesus mag he, deur my koms na julle weereens.

 27 Wees net seker as burgers om julle so te gedra [dat] julle manier van lewe die goeie nuus (die Evangelie) van Christus waardig [sal wees] , sodat of ek [wel] kom en julle sien of afwesig is, ek dit van julle mag hoor : dat julle besig is om ferm te staan in verenigde gees en doel, terwyl julle sy-aan-sy streef en worstel met eensgesindheid vir die geloof van die goeie nuus (die Evangelie).

 28 En moenie [vir 'n oomblik] verskrik of ge-intimideer word in enigiets deur julle opponente en teenstanders nie, want sulke [vastigheid en vreesloosheid] sal 'n duidelike teken (bewys en seel) wees vir hulle van [hulle dreigende] vernietiging, maar ['n seker teken en bewys] van julle verlossing en redding, en dit van God.

 29 Want julle is [die voorreg] geskenk om vir Chriistus se onthalwe nie alleen in Hom te glo nie (aanhang, steun op, vertrou in), maar ook te ly om Sy onthalwe.

 30 So is julle nou betrokke in dieselfde konflik wat julle my sien [voer het] en wat julle nou hoor [steeds] myne is.

HOOFSTUK 2.

 1 Daarom deur watter [sin daar vir julle is in ons gesamentlike verblyf in Christus, deur watter] versterking en vertroosting en bemoediging [ons verhouding] in Hom [verskaf], deur watter oortuigende aansporing wat daar in liefde is, deur watter deelname  ons in die [Heilige] Gees deel, en deur watter diepte van liefde en deernisvolle medelye,

 2 maak vol en voltooi my vreugde deur te lewe in harmonie en een van gemoed te wees, en een van doel, terwyl julle dieselfde liefde het, terwyl julle in volle ooreenstemming en van een eensgesinde gemoed en voorneme is.

 3 Doen niks uit partysugtige motiewe [deur twisgierigheid, stryd, selfsugtigheid, of vir onwaardige doeleindes] of aangespoor deur hooghartigheid en lee verwaandheid nie. Laat elkeen eerder, in die ware gees van nederigheid (nederigheid van gemoed) die ander beter en hoer as homself ag [dink meer van mekaar as wat julle van julleself dink].

 4 Laat elkeen van julle nie [net] kyk na en bekommerd wees oor sy eie belange nie, maar elkeen ook vir die belange van andere.

 5 Laat hierdie selfde houding en doel en [nederige] gemoed in julle wees wat in Jesus Christus was: [Laat Hom julle voorbeeld van nederigheid wees:]

 6 Wat, hoewel essensieel een met God en in die gestalte van God [besit die volheid van die eienskappe wat God God maak], nie gedink het hierdie gelykheid met God was 'n ding wat gretiglik gegryp of behou moes word nie,

 7 Maar Homself gestroop het [van alle voorregte en waardigheid waarop Hy geregtig was], om sodoende die voorkoms van 'n dienskneg (slaaf) aan te neem, daarin dat Hy soos mense geword het en gebore is as 'n menslike wese.

 8 En nadat Hy verskyn het in menslike vorm, het Hy Homself [selfs verder] verlaag en verneder en het Sy gehoorsaamheid tot die uiterste van die dood deurgevoer, selfs die dood van die kruis !

 9 Daarom [omdat Hy so laag neergedaal het] het God Hom grootliks verhoog en het vryelik aan Hom die naam bo elke naam geskenk,

 10 Sodat in (voor) die naam van Jesus elke knie sal (moet) buig, in hemel en op aarde en onder die aarde,

 11 En elke tong [eerlik en openlik] bely en erken dat Jesus Christus Here is, tot die heerlikheid van God die Vader.

 12 Daarom, my geliefdes, soos julle altyd [my voorstelle] gehoorsaam het, so nou, nie alleen [ met die entoesiasme wat julle sou wys] in my teenwoordigheid nie, maar veel meer omdat ek afwesig is, werk ( kweek, volhard tot die doel, en voltooi heeltemal) julle eie redding uit met eerbied en ontsag en bewing ( self-wantroue, met ernstige versigtigheid, teerheid van gewete, waaksaamheid teen verleiding, skugter wegskram van wat ookal God mag aanstoot gee en die naam van Christus diskrediteer).

 13 [Nie in julle eie krag nie] want dit is God Wat al die tyd in julle werk [ bekragtig en in julle die mag en verlange skep], beide om te wil en om te werk vir Sy welbehae en tevredenheid en genot.

 14 Doen alle dinge sonder murmurering en foutvindery en klaery [teen God] en bevraagtekening en twyfel [tussen julleself],

 15 Sodat julle julleself mag bewys as blaamloos en eerlik, onskuldig en ongekontamineer, kinders van God sonder vlek (foutloos, onberispelik) te midde van 'n krom en slegte geslag [ geestelik verdorwe en pervers], tussen wie julle gesien word as helder ligte (sterre of bakens wat duidelik uit skyn) in die [donker] wereld,

 16 Terwyl julle [daarhaan] die Woord van Lewe uithou en [aan alle mense dit]  aanbied, sodat ek in die dag van Christus iets mag he waarin ek jubelend bly en verheerlik kan wees daarin dat ek nie my wedloop verniet gehardloop het nie of my arbeid sonder doel gespandeer het nie.

 17 Selfs as [my lewensbloed] uitgegiet moet word as 'n drankoffer op die offer van julle geloof [aan God], verbly ek my steeds [om dit te doen] en wens julle almal geluk met [julle aandeel in ] dit.

 18 En julle moet ook so op dieselfde wyse bly wees en my gelukwens met [my aandeel in] dit.

 19 Maar ek hoop en vertrou in die Here Jesus om Timotheus gou na julle te stuur, sodat ek ook bemoedig en opgebeur kan word deur nuus van julle te bekom.

 20 Want ek het niemand soos hy nie [ niemand wat so 'n geesgenoot is nie] wat so opreg geinteresseerd in julle welsyn en toegewy aan julle belange sal wees nie.

 21 Want die ander soek almal [om] hulle eie belange [te bevorder], nie daardie van Jesus Christus (die Messias) nie.

 22 Maar Timotheus se getoetste waarde ken julle, hoe hy soos 'n seun met sy vader met my ywerig gewerk het [om te dien en te help om] die goeie nuus (die Evangelie) [te bevorder].

 23 Ek hoop daarom om hom gou te stuur, net sodra ek weet hoe my saak gaan uitdraai.

 24 Maar ek is [regtig] seker en ten volle vertrouend in die Here dat ek binnekort self ook na julle sal kom.

 25 Tog het ek dit nodig gedink om Eprafroditus [terug] te stuur na julle. [Hy was] my broeder en metgesel in arbeid en my mede-soldaat, asook [het hy gekom as] julle spesiale boodskapper (apostel) en dienaar van my nood.

 26 Want hy was [vol heimwee] verlangend na julle almal en was bekommerd omdat julle gehoor het dat hy siek was.

 27 Hy was beslis siek, tot naby die dood. Maar God het ontferming oor hom gehad, en nie alleen oor hom nie, maar ook oor my, dat ek nie droefheid op droefheid [oor hom] sou he nie.

 28 Daarom het ek hom meer gewillig en gretiglik gestuur, dat julle verbly mag word deur hom weer te sien, en dat ek minder verontrus mag wees.

 29 Verwelkom hom dan [tuis] in die Here met alle vreugde, en eer en waardeer grootliks manne soos hy,

 30 Want dit was deur te werk vir Christus dat hy so naby dood gekom het, terwyl hy [selfs] sy lewe gewaag het om die tekortkominge in julle diens aan my aan te vul [wat die afstand julle verhinder het om self te doen].

HOOFSTUK 3

 1 Origsins, my broers, verlustig julle in die Here en hou aan om bly te wees dat julle in Hom is. Om aan te hou om [oor en oor] van dieselfde dinge aan julle te skrywe is nie lastig vir my nie, en dit is ['n voorsorg] vir julle veiligheid.

 2 Kyk uit vir daardie honde [Judaiseerders, wettisiste], kyk uit vir daardie kwaaddoeners, kyk uit vir die wat die vlees skend.

 3 Want ons [Christene] is die ware besnydenis, wat God aanbid in gees en deur die Gees van God en jubel en onsself verheerlik in en beroem op Jesus Christus, en geen vertroue of afhanklikheid plaas [op wat ons is] in die vlees nie en op uiterlike voorregte en fisiese voordele en uiterlike voorkomste nie -

 4 Alhoewel ek vir myself [ten minste gronde het] om op die vlees te vertrou. As enige ander mens dink dat hy rede het of dit mag voorkom dat hy rede het om op die vlees en sy fisiese en uiterlike voordele te vertrou, het ek nog meer !

 5 Besny toe ek agt dae oud was, van die ras van Israel, van die stam van Benjamin, 'n Hebreer [en die seun] van die Hebreers; ten opsigte van die onderhouding van die wet was ek van [die party van] die Fariseers,

 6 Ten opsigte van my ywer was ek 'n vervolger van die gemeente, en volgens die Wet se standaard van geregtigheid (veronderstelde geregtigheid,opregtheid en regte verhouding met God) was ek blaamloos bewys en geen fout was met my gevind nie.

 7 Maar watter vorige dinge ek gehad het wat vir my wins mag gewees het , het ek gekom om te beskou as [een gesamentlike] verlies vir Christus se onthalwe.

 8 Ja, verder, ek reken elke ding as verlies in vergelyking met die onbetaalbare voorreg (die oorweldigende kosbaarheid, die oortreffende waarde, en die uiterste voordeel) om Christus Jesus my Here te ken en om stelselmatig dieper en intiemer met Hom bekend te word [om Hom meer volledig en duidelik te begryp en herken en verstaan]. Vir Sy onthalwe het ek alles verloor en beskou dit alles om blote gemors (afval, uitskot) te wees, sodat ek Christus (die Gesalfde Een) mag  verwerf (wen),

 9 En dat ek [werklik] in Hom gevind en geken mag word, terwyl ek geen [selfverdiende] geregtigheid het wat my eie genoem kan word nie, gebaseer op my gehoorsaamheid aan die Wet se eise nie (rituele opregtheid en veronderstelde regte verhouding met God sodanig verkry), maar besit daardie [ware geregtigheid] wat kom deur geloof in Christus (die Gesalfde Een), die [ware] regte verhouding met God, wat van God kom deur [reddende] geloof.

 10 [Want my vasbeslote doel is] dat ek Hom mag ken [dat ek algaande dieper en intiemer met Hom bekend mag word, terwyl ek sterker en helderder onderskei en herken en verstaan die wonders van Sy Persoon], en dat ek op dieselfde wyse die krag wat uit Sy opstanding uitvloei mag [wat dit oor gelowiges uitoefen] leer ken, en dat ek so mag deel he aan Sy lydinge dat ek voortdurend verander word [in gees na Sy gelykenis selfs] tot Sy dood, [in die hoop]

 11 Dat indien moontlik ek die [geestelike en morele] opstanding mag bereik [wat my oplig] uit die dode [selfs terwyl ek in die liggaam is].

12 Nie dat ek nou [hierdie ideaal] bereik het, of alreeds volmaak gemaak is nie, maar ek druk aan om 'n houvas te kry (gryp) en my eie te maak, dit waarvoor Christus Jesus (die Messias) my gegryp het en my Sy eie gemaak het.

 13 Ek reken nie, broers, dat ek ek dit [reeds] gebuit het en dit my eie gemaak het nie; maar een ding wel [dit is my een aspirasie]: terwyl ek vergeet wat agter le en vorentoe beur na wat voor le,

 14 Druk ek aan na die doel om die [uiterste en hemelse] prys te wen waarvoor God in Christus Jesus ons boontoe roep.

 15 Daarom laat daardie [van ons] wat geestelik volwasse en volgroeid is hierdie gemoed he en hierdie oortuigings hou; en as julle in enige opsig 'n verskillende houding van gemoed het, sal God dit vir julle ook duidelik maak.

 16 Laat ons net vashou aan wat ons reeds bereik het en ons daarvolgens wandel en ons lewens orden.

 17 Broers, volg gesamentlik my voorbeeld en let op die wat leef volgens die patroon wat ons vir julle gestel het.

 18 Want daar is baie, van wie ek julle dikwels vertel het en julle nou vertel selfs met trane, wat wandel (lewe) as vyande van die kruis van Christus (die Gesalfde Een).

 19 Hulle is verdoem en hulle lot is ewige ellende (verdoemenis); hulle god is hulle maag (hulle aptyte, hulle sensualiteit) en hulle eer in hulle skande, terwyl hulle kant kies vir aardse dinge en van hulle party is.

 20 Maar ons is burgers van die staat (gemenebes, vaderland) wat in die hemel is, en vandaar verwag ons ernstig en geduldig [die koms van] die Here Jesus Christus (die Messias) [as] Redder,

 21 Wat die liggaam van ons vernedering sal verander en nuut vorm om gelykvormig te wees aan en te wees soos die liggaam van Sy heerlikheid en majesteit, deur uitoefening van daardie mag wat Hom instaatstel om alles selfs aan Hom te onderwerp.

HOOFSTUK 4

 1 Daarom, My broers, wat ek liefhet en verlang om te sien, my behae en kroon (krans van oorwinning), staan so vas in die Here, my geliefdes.

 2 Ek smeek en adviseer Eudia en ek smeek en adviseer Sintiche om saam te stem en in harmonie te werk in die Here.

 3 En ek bemoedig jou ook, [my] ware jukgenoot, help hierdie [twee vroue om aan te hou saamwerk], want hulle het saam met my geswoeg in [die verspreiding van] die goeie nuus (die Evangelie), soos Clement en die res van my medewerkers wie se name in die Boek van Lewe is.

 4 Verbly julle altyd in die Here [verheug, maak julleself bly in Hom]; weer se ek, Verbly julle ! [Ps 37:4]

 5 Laat alle mense julle onselfsugtigheid (julle bedagsaamheid, julle verdraagsame gees) ken en opmerk en herken. Die Here is naby [Hy kom gou].

 6 Moenie ergerlik wees of angstigheid he oor enigiets nie, maar hou aan om in elke omstandigheid en in elke ding, deur gebed en smeking (besliste versoeke), met danksegging, julle begeertes aan God bekend te maak.

 7 En God se vrede [sal julle s'n wees, daardie kalm toestand van 'n siel verseker van sy saligheid deur Christus, en wat dus niks van God vrees nie en wat tevrede is met sy aardse lot, wat dit ookal is, daardie vrede] wat alle begrip oortref sal julle harte en sinne beset en daaroor wagstaan in Christus Jesus.

 8 Ten opsigte van die res, broers, watookal waar is, watookal eer waardig is en eerbaar is en betaamlik, watookal regverdig is, watookal rein is, watookal lieflik is en beminlik, watookal goed is en innemend en genadig, as daar enige deug en uitmuntendheid is, as daar enigiets prysenswaardig is, dink aan en weeg en neem kennis van hierdie dinge [vestig julle gemoed daarop].

 9 Beoefen wat julle geleer en ontvang en in my gesien het, en modeleer julle manier van lewe daarop, en die God van vrede ( van onbekommerde, ongehinderde welsyn) sal met julle wees.

 10 Ek was baie gelukkig gemaak in die Here nou dat julle julle belangstelling in my welsyn hernuwe het na so 'n lang tyd; julle was inderdaad besig om aan my te dink, maar julle het geen geleentheid gehad om dit te wys nie.

 11 Nie dat ek impliseer dat ek in enige persoonlike tekort was nie, want ek het geleer hoe om tevrede (tevrede tot die punt waar ek nie gesteurd is of verontrus is nie) te wees in watter toestand ek ookal is.

 12 Ek weet hoe om verneder te wees en nederig in armoedige omstandighede te leef, en ek weet ook hoe om baie te geniet en in oorvloed te leef. Ek het in enige en alle omstandighede die geheim geleer om elke situasie in die gesig te staar, beide wel-gevoed of terwyl ek honger het, om genoegsaam te he en genoeg om te spaar of om daarsonder te doen en tekort te he.

 13 Ek het sterkte vir alle dinge in Christus Wat my bekragtig [ Ek is gereed vir enigiets en gelyk aan enigiets deur Hom Wat innerlike sterkte in my inboesem; ek is self-genoegsaam in die genoegsaamheid van Christus].

 14 Maar dit was reg en aanbevelenswaardig en edel van julle om by te dra vir my behoeftes en om my moeilikhede met my te deel.

 15 En julle Filippense self weet dat in die vroee dae van die Evangeliebediening, toe ek Macedonie verlaat het, geen kerk (gemeente) in venootskap met my gegaan het en ['n debiet en krediet] rekening in gee en ontvang ge-open het nie behalwe julle alleen.

 16 Want selfs in Thessalonika het julle [vir my bydraes] gestuur vir my behoeftes, nie slegs een keer nie maar 'n tweede keer.

 17 Nie dat ek soek of angstig is na [julle] gawe nie, maar ek soek en is angstig na die vrug wat toeneem tot julle krediet [die oes van seen wat besig is om te versamel op julle rekening].

 18 Maar ek het [julle volle betaling] en meer; Ek het elke ding wat ek nodig het en ek is ruim voorsien nou dat ek die gawes van Eprafroditus ontvang het wat julle aan my gestuur het. [Dit is die] aangename geur van 'n aanbieding en offerhande wat God verwelkom en waarin Hy genoe neem.

 19 En my God sal ruim voorsien (ten volle vervul) elke nood van julle volgens Sy rykdomme in heerlikheid in Christus Jesus.

 20 Aan ons God en Vader kom toe heerlikheid vir ewig en ewig (deur die eindelose ewighede van die ewighede). Amen (so sal dit wees).

 21 Herhinner elke heilige (elke wedergebore gelowige) in Christus Jesus aan my. Die broers (my medewerkers) wat met my is groet julle.

 22 Al die heiliges (God se toegewyde mense hier) wil graag by julle in herhinnering geroep word, veral die van Ceasar se huishouding.

 23 Die genade (geestelike guns en seen) van die Here Jesus Christus (die Gesalfde Een) sal met julle gees wees. Amen (so sal dit wees).

